
Hierdie handleiding is saamgestel om
u en u familie 'n basiese kennis van
totale heupvervangings te gee sodat u
weet wat u te wagte kan wees met die
operasie. Sien ook asb “Die ABC van
Heupvervangings” inligtingstuk.

Totale heupvervanging is 'n redelik
algemene operasie, alhoewel tegnies
moeilik, met baie goeie resultate en
wat selde probleme of komplikasies
het.

'n Totale gewrigsvervanging (totale
heup- en knievervanging) is naas die
behandeling van hipertensie, die
tweede mees koste-effektiewe
behandelingsmodaliteit in die mediese
veld!

U gaan in kontak wees met die
chirurgiese span asook met die
fisioterapeut en verpleegpersoneel
wat deel vorm van die span wat die
sukses van u operasie sal bepaal.

'n Totale heupvervanging is 'n
operasie wat ontwikkel is om 'n
artritiese heup te vervang, maar word
ook uitgevoer vir ander probleme soos
heupfrakture of avaskulére nekrose
van die femur kop.

'n Normale heup bestaan uit 'n bal-en-

Socket Prepared
l for Implant. ————»

potjie gewrig, wat dan met 'n
kunsgewrig van dieselfde vorm
vervang word. Die kunsgewrig
bestaan uit 'n vlekvrye staal of titatium
stam wat in die murgholte van die
dybeen geplaas word. Die

stamgedeelte met sy ronde kop
artikuleer met 'n plastiese of metaal
bakkie wat in die heuppotjie geplaas
word. Hierdie twee komponente word
met 'n spesiale beensement
(metielmetakrielaat) vasgesit of kan
sementloos geplaas word, met latere

- Bong Cement engages
and forms a bend with
th bone

—— Bone Cement ergages
and forms a bor’é ih
the implant

Cemented Hip Implants

———— Femoral Canal

been ingroeivan die prostese.

Sommige pasiénte (veral jonger
mans) mag kwalifiseer vir 'n opperviak
vervangings prostese.

Die doel van hierdie nuwe heupgewrig
is om pyn en styfheid te verlig, asook
om beenlengteverskil te verminder.
Dit sal uiteindelik mobiliteit verbeter. 'n
Klein persentasie pasiénte mag
gedurende sekere aktiwiteite of
weerstoestande residuele ongemak
na die operasie ervaar.

Net soos stopsels in tande, kan die

kunsheup egter nie onbepaald diens
lewer nie. Indien die kunsheup van die
been losgaan, sal dit nodig wees om 'n
nuwe kunsheup in te plaas. Daaris'n
10% kans dat dit binne die eerste 10
jaar na die operasie mag gebeur en 'n
20% kans binne 20 jaar. Dit beteken
dat u 'n 80% kans het dat u heup vir 20
jaarin plek sal wees!

Die leeftyd van 'n kunsheup kan deur
onoordeelkundige aktiwiteite ingekort
word. Meer inligting hieroor word later
in die handleiding verstrek.

Skenk aandag aan die volgende
gedurende hierdie wagtydperk:

1. Probeer gewig verloor (indien
oorgewig) om die volgende
redes:

* Dit sal u pyn verlig gedurende
die wagtydperk voor die
operasie uitgevoer word.

* Dit sal die risiko vir
komplikasies met die operasie
verlaag.

* Oor die langtermyn behoort dit
die leeftyd van u kunsheup te
verleng.

2. Neem pynmedikasie soos nodig,
maar probeer so min as moontlik
neem in die week voor die
operasie.

3. Skafsolank'nhoé, gemaklike stoel
met armleunings aan vir gebruik in
die tydperk na die operasie. Die
hoogte van die stoel moet sodanig
wees dat dit +5cm of hoér as die
waai van u knie is, as u voor die
stoel staan.

4. Besoek u tandarts indien u tande
hetwat u probleme gee.

5. Lig asseblief voor u opname u
ortopediese chirurg in as u enige
tipe infeksie (veral verkoues en
griep) gedurende die 4 weke voor
die operasie gehad het.





















